
MARKAZIY OSIYODA TRANSCHEGARAVIY SUV 
RESURSLARINI BOSHQARISH VA ADOLATLI 
TAQSIMLASHNING NAZARIY-HUQUQIY 
ASOSLARI 

Matkarimov Mansur 
Ma`mun universiteti dotsenti, 
https://orchid.org/0009-0006-9184-0911
matkarimov_mansur1@mamunedu.uz

Annotatsiya. Mazkur maqolada transchegaraviy daryolar suvlarini taqsimlash usullari, geografik tegishlilik asosida  
taqsimlash, tarixiy shakllangan holat asosida taqsimlash, davlatlar o‘rtasida tenglik asosida taqsimlash, davlatning yer 
maydoniga proporsional ravishda taqsimlash, sug‘oriladigan maydoniga proporsional taqsimlash,  aholining soniga 
proporsional ravishda taqsimlash kabi masalalar o‘rganilgan. Markaziy Osiyodagi suv taqsimoti bilan bog‘liq vaziyat va 
uni yechishning turli xil usullari tahlil qilingan.

Kalit so‘zlar: transchegaraviy daryolar, suvlarni taqsimlash, geografik tegishlilik, tarixiy shakllangan holat, tenglik asosida 
taqsimlash, yer maydoniga proporsional, sug‘oriladigan maydoniga proporsional, aholining soniga proporsional.
Abstract. This article examines issues such as methods of distributing transboundary river waters, distribution based on 
geographical relevance, distribution based on historical circumstances, distribution based on equality between states, 
distribution proportional to the land area of the state, distribution proportional to the irrigated area, and distribution 
proportional to the population. The situation related to water distribution in Central Asia and various ways to solve it were 
analyzed.

Keywords: transboundary rivers, water distribution, geographical relevance, historical status, distribution based on 
equality, proportional to land area, proportional to irrigated area, proportional to population.
Аннотация. В данной статье рассматриваются такие вопросы, как методы распределения трансграничных 
речных вод, распределение с учетом географического положения, распределение с учетом исторических 
обстоятельств, распределение на основе равенства между государствами, распределение пропорционально 
площади территории государства, распределение пропорционально орошаемой площади и распределение 
пропорционально численности населения. Была проанализирована ситуация с распределением воды в 
Центральной Азии и различные пути ее решения.

Ключевые слова: Трансграничные реки, распределение воды, географическое значение, исторический статус, 
распределение на основе равенства, пропорционально площади суши, пропорционально орошаемой площади, 
пропорционально населению.

K I R I S H
Markaziy Osiyo hududi tabiiy-iqlimiy sharoiti jihatidan qurg‘oqchil mintaqa bo‘lib, uning barqaror rivojlanishi 

ko‘p jihatdan suv resurslariga bog‘liqdir. Mintaqaning asosiy suv manbalari hisoblangan Amudaryo va Sirdaryo 
kabi yirik daryolar bir nechta davlatlar hududidan oqib o‘tadi va shu bois transchegaraviy suv obyektlari sifatida 
alohida ahamiyat kasb etadi. Ushbu daryolar havzasida joylashgan Oʻzbekiston, Qozogʻiston, Qirgʻiziston, 
Tojikiston va Turkmaniston o‘rtasida suvdan oqilona va adolatli foydalanish masalasi mintaqaviy barqarorlikning 
muhim omillaridan biri hisoblanadi.

Transchegaraviy daryolar suvlarini taqsimlash masalasi nafaqat iqtisodiy, balki ekologik va siyosiy jihatdan 
ham dolzarbdir. Sug‘oriladigan dehqonchilik, gidroenergetika, ichimlik suvi ta’minoti va sanoat ehtiyojlari suv 
resurslariga bo‘lgan talabni tobora oshirmoqda. Shu bilan birga, iqlim o‘zgarishi, aholi sonining ortishi hamda 

suv infratuzilmasining eskirishi mavjud resurslardan samarali foydalanish zaruratini kuchaytirmoqda. Ayniqsa, 
Orol dengizi fojiasi mintaqada suvni boshqarish tizimining izchil va muvofiqlashtirilgan mexanizmlarini yaratish 
zarurligini yaqqol namoyon etdi.

Mazkur maqolada Markaziy Osiyoda transchegaraviy daryolar suvlarini taqsimlashning asosiy usullari, 
mavjud huquqiy-me’yoriy asoslar, mintaqaviy hamkorlik mexanizmlari hamda suvdan foydalanishda manfaatlar 
muvozanatini ta’minlash yo‘llari tahlil qilinadi. Shuningdek, suv resurslarini integratsiyalashgan boshqarish 
yondashuvlari va zamonaviy xalqaro tajriba asosida mintaqa davlatlari o‘rtasida samarali hamkorlikni 
rivojlantirish istiqbollari ko‘rib chiqiladi.

M A V Z U G A  O I D  A D A B I Y O T L A R  S H A R H I
Transchegaraviy daryo suvlarini taqsimlash, qishloq xo‘jaligi, sanoat va aholi uchun barqaror suv ta’minoti 

masalalari hozrgi vaqtda muhim ahamiyat kasb etadi. O‘zbekistondan ko‘pgina olimlar bu yo‘nalishda tadqiqot 
olib borishgan. Jumladan, Erkinjon Abdumalikovning (2025, The politics of water diplomacy in Central Asia: 
Uzbekistan’s role in transboundary river cooperation) maqolasi Markaziy Osiyoda suv diplomatiyasi va suv 
siyosati haqida yozilgan bo‘lib, unda Amudaryo va Sirdaryo daryolarining mintaqaviy hamkorlik nuqtai nazaridan 
tahlili beriladi. Muallif O‘zbekiston tashqi siyosati kontekstida suv diplomatiyasining rivojlanish yo‘nalishlarini, 
hamda bu yo‘nalishning transchegaraviy suv taqsimotiga bo‘lgan ta’sirini o‘rganadi.

Ravshankulov Firdavs (2025, Security Issues of Transborder Rivers and Major Water Sources of Central 
Asia) tadqiqotida mintaqada suv xavfsizligini ta’minlash va suv taqsimlash strategiyalarini o‘rganadi, shu 
jumladan suv resurslarini tejash texnologiyalari, suv infratuzilmasini modernizatsiya qilish va Orol dengizi 
muammolari bilan bog‘liq yechimlarga e’tibor qaratadi.

Hikmatjon Avezov (2025, Establishing International Cooperation In The Use Of Transboundary Water 
Resources In Uzbekistan: Historical Approach And Contemporary Measures) o‘z tadqiqotida transchegaraviy 
suv resurslaridan foydalanuvchi davlatlar o‘rtasida xalqaro hamkorlikning tarixi va zamonaviy choralari haqida 
yozilgan. Muallif sovet davridan keyingi suv siyosati va mintaqaviy boshqaruv mexanizmlari transformatsiyasini 
huquqiy va siyosiy kontekstda tahlil qiladi.

Nodirjon Sa’diyev (2025, Transchegaraviy suvlardan foydalanishni xalqaro-huquqiy tartibga solish) 
tahlillarida suv resurslaridan foydalanishni xalqaro huquq asosida tartibga solish masalalarini ko‘rib chiqadi, 
BMT konventsiyalari va xalqaro normalar asosida suvning adolatli taqsimlanishi tamoyillarini tahlil qiladi.

Muzaffar Tangirqulov (2025, Transchegaraviy suv resurslari: O„zbekiston va Markaziy Osiyo davlatlari 
o„rtasidagi huquqiy muammolar va ularning yechimlari) hududiy transchegaraviy suvlardan foydalanishdagi 
huquqiy muammolar va ularning yechimlariga qaratilgan, shu bilan birga mintaqaviy shartnomalar asosida suv 
taqsimoti masalalarini ham tahlil qiladi. 

Xorijlik mualliflardan Shokhrukh-Mirzo Jalilov, Olli Varis va Marko Keskinen (2015, Sharing Benefits in 
Transboundary Rivers: An Experimental Case Study of Central Asian Water-Energy-Agriculture Nexus) Ular 
suv-energiya-qishloq xo‘jaligi (Water-Energy-Food) kontekstida suv taqsimoti strategiyalarini gidro-iqtisodiy 
modellarda tahlil qiladilar. Maqsad — suvdan foydalanishdan kelib chiqadigan manfaat ziddiyatlarini bartaraf 
etish va hamkorlik orqali barcha davlatlar foydasiga bo‘lish imkoniyatlarini aniqlashgan.

Erika Weinthal (2014, Water and Post-Conflict Peacebuilding) transchegaraviy suv resurslarini siyosiy 
munosabatlar va hamkorlik kontekstida o‘rganadi. U Markaziy Osiyo davlatlarining siyosiy mustaqillikka 
erishgandan so‘ng, suv resurslarini boshqarishdagi siyosiy dinamikani, hamkorlik va ziddiyat omillarini tahlil 
qiladi.

Resul Yalchın va Assylay Imagambetova (2022, Problems of sharing transboundary water resources in 
Central Asia) Syr Darya va Amu Darya kabi yirik transchegaraviy daryolar bo‘yicha suv taqsimoti, resurslar 
bo‘yicha raqobat va siyosiy ziddiyatlar tahlil qilingan. Mualliflar mustaqillikdan so‘ng markaziy boshqaruv 
modelidan ajralib chiqish bilan bog‘liq murakkabliklarni ko‘rsatadi hamda suvni samarali boshqarish zaruratini 
qayd etadi.

T A D Q I Q O T  M E T O D O L O G I YA S I . 
Tadqiqotda umumiy va maxsus ilmiy tadqiqot usullaridan kompleks tarzda foydalanildi. Jumladan, tahlil va 

sintez metodi, taqqoslash va guruhlash metodi, statistik tahlil metodlaridan foydalanildi. 

T A H L I L  V A  N A T I J A L A R
Markaziy Osiyoda transchegaraviy daryolar suvlarini taqsimlashning asosiy usullari, mavjud huquqiy-

me’yoriy asoslar, mintaqaviy hamkorlik mexanizmlari hamda suvdan foydalanishda manfaatlar muvozanatini 

ta’minlash yo‘llari tahlil qilinadi. Transchegaraviy daryolar suvlarini taqsimlashda S.Sh. Mirzaev (Mirzayev S.Sh. 
Osnovnie institute upravleniya vodnimi resursami basseyna Aralskogo morya) quyudagi usullarni ko‘rsatadi:

-	 ma’muriy-geografik tegishliligi asosida;
-	 ijtimoiy - iqtisodiy prinsiplar asosida;
-	 tarixiy shakllangan holat asosida;
-	 barcha davlatlar o‘rtasida tenglik asosida;
-	 muayyan suv havza chegasidagi davlatning yer maydoniga proporsional ravishda;
-	 muayyan suv havza chegarasidagi davlatlarning mavjud sug‘oriladigan maydoniga proporsional 

taqsimlash;
-	 muayyan suv havza chegarasida joylashgan aholining soniga proporsional ravishda.
Transchegaraviy daryolar suvlarini taqsimlashda O‘zbekistonga qancha suv tegishli bo‘lishini hisoblaymiz. 

Buni hisoblashda 1-jadvaldan foydalanamiz:

1-jadval. Orol ko‘li havzasi davlatlarning yerdan foydalanishi va aholisi

Davlatlar Davlatlarning maydoni 
(ming ga)

Ekiladigan maydon (ming 
ga)

Aholisining soni (ming 
kishi)

Qozog‘iston 34440 1658.8 2647.1
Qirg‘iziston 12490 595 2481.2
Tojikiston 14310 769.9 5620
Turkmaniston 48810 1805.3 4521.1
O‘zbekiston 44884 5207.8 22192
Jami Orol ko‘li havzasi 
bo‘yicha 154934 10036.8 37461.4

1-jadvalda Qozog‘istonning Orol ko‘li havzasi hududiga kiruvchi 2 ta viloyati, Qirg‘izistonning 3 ta viloyati 
ma’lumotlari olingan.

Orol ko‘li havzasiga ikkita daryodan – Amudaryo va Sirdaryodan suv keladi. Davlatlar o‘rtasida taqsimlanishi 
lozim bo‘lgan suv miqdorini aniqlashimiz lozim. Statistika ma’lumotlariga asosan Amudaryoning suv oqimi yiliga 
o‘rtacha 73.57 kub km ni, Sirdaryoniki 38.84 kub km ni tashkil qiladi. Jami ikkita daryoning suv oqimi hajmi yiliga 
112.41 km3 ni tashkil qiladi. Har yili o‘rtacha 112.41 kub km suvni davlatlar o‘rtasida taqsimlash lozim bo‘ladi. 

S.SH. Mirzaevning (Mirzayev S.Sh. Osnovnie institute upravleniya vodnimi resursami basseyna Aralskogo 
morya) ma’lumotlariga qaraganda, Orol dengizini hozirgi holatida saqlab turish uchun yiliga 30 kub km suv 
ketadi (bu dengizni 30.0 ming kv km maydonida suvning bug‘lanishi va boshqa kamayishlar soniga teng 
miqdor). Buni ham hisobga olsak, davlatlar o‘rtasida taqsimlanishi mumkin bo‘lgan suv miqdori, yiliga 82.41 
kub km ni tashkil qiladi. Ushbu suv miqdorini to‘rtta usulda taqsimlaganda davlatlarga tegishli suv hajmini 
aniqlaymiz.

1.	 Davlatlarning teng huquqliligi asosida teng taqsimlash. Agarda Orol k’oli havzasi daryolar suvlarini 
davlatlar o‘rtasida teng taqsimlansa yiliga o‘rtacha 82.41 kub km har bir davlatga to‘gri keladi. Hisoblash 
quyidagi formula asosida amalga oshiriladi.

            (1)

Bu yerda: 
•	 tegishli suv miqdori – teng huquqlilik asosida har bir davlatga tegishli suv hajmi;
•	 umumiy suv miqdori – Orol ko‘li havzasidagi taqsimlash mumkin bo‘lgan yillik o‘rtacha suv hajmi;
•	 davlatlar soni - Orol ko‘li havzasiga kirgan Amudaryo va Sirdaryodan suv oluvchi davlatlar soni 

(Afg‘onistondan tashqari).
Har bir davlatga yiliga 16.48 km3 suv miqdori to‘g‘ri keladi. Ushbu usulda suv taqsimlash mintaqadagi 

aholining real suv ehtiyojlarini hisobga olmaydi.  Suv taqsimlashda har bir insonning ehtiyojlari ta’minlanmaydi, 
mintaqadagi har bir insonning teng huquqini buzilishiga olib keladi. Bundan tashqari, ba’zi davlatlatda suvning 
ortiqcha bo‘lishi suv isrofgarchiligini keltirsa, ba’zi davlatlarda suv tanqisligi sababli sug‘orma dehqonchlik 
qilishning imkoniyatlari pasayadi yoki yo‘qoladi. 

2.	 Davlatlarning maydoniga qarab suvni taqsimlash.
1-jadval asosida davlatlarning maydoniga qarab suvni taqsimlash quyudagi formula bilan amalga oshiriladi.

        (2)

Bu yerda: 
•	 umumiy suv miqdori – davlatlarning maydoniga qarab suvni taqsimlashda tegadigan ulush;
•	 jami maydon – orol ko‘li havzasidagi davlatlarning jami maydoni;
•	 har bir davlatga tegishli maydon – har bir davlatning Orol dengizi havzasi hududiga kiruvchi viloyatlari 

maydonlari olingan (Qozog‘iston va Qirg‘izistonning Orol ko‘li havzasi hududiga kiruvchi viloyatlari hududi 
olingan).

Amalga oshirilgan hisob-kitoblar 2-jadval ko‘rinishda bo‘ladi. Jadvaldan ushbu usulda suv taqsimlash 
amalga oshirilganda Orol ko‘li havzasi suv zahiralaridan Qozog‘iston jami 18.32 kub km, Qirg‘iziston 6.64 kub 
km, Tojikiston 7.61 kub km,Turkmaniston 25.96 kub km va O‘zbekiston 23.88 kub km suv miqdoriga ega bo‘ladi.

2-jadval. Orol dengizi havzasi suv zahiralarini davlatlarning maydoni asosida suv taqsimlash

Davlatlar Davlatlarning maydoni (ming ga) Taqsimlanadigan suv 
miqdori, km kub Tegishli suv miqdori, km kub

Qozog‘iston 34440 82.41 18.32
Qirg‘iziston 12490 82.41 6.64
Tojikiston 14310 82.41 7.61
Turkmaniston 48810 82.41 25.96
O‘zbekiston 44884 82.41 23.88
Orol ko‘li havzasi 154934 82.41

3.	 Davlatlarning sug‘orma dehqonchilik asosida ekiladigan maydoniga qarab suv zahiralarini taqsimlash.
2-jadval asosida davlatlarning sug‘orma dehqonchilik asosida ekiladigan maydoniga qarab suv zahiralarini 

taqsimlash ishlarni amalga oshirish quyidagi formula asosida amalga oshiriladi:

        (3)

Bu yerda: 
•	 jami ekiladigan maydon – Orol ko‘li havzasidagi davlatlarning sug‘orma dehqonchilik asosida jami 

ekiladigan maydoni; 
•	 har bir davlatning ekiladigan maydoni - sug‘orma dehqonchilik asosida ekiladigan maydoni olingan. 

(Qozog‘iston va Qirg‘ziston respublikalarining Orol ko‘li havzasi hududiga kiruvchi viloyatlari ma’lumotlari 
olingan)

Hisob-kitoblar 3-jadval ko‘rinishiga keldi: 

3-jadval. Sug‘orma dehqonchilik maydoni asosida suv taqsimlash

Davlatlar Sug‘orma ekiladigan 
maydon (ming ga)

Taqsimlanadigan suv 
miqdori, km kub Tegishli suv miqdori, km kub

Qozog‘iston 1658.8 82.41 13.62

Qirg‘iziston 595 82.41 4.89

Tojikiston 769.9 82.41 6.32

Turkmaniston 1805.3 82.41 14.82

O‘zbekiston 5207.8 82.41 42.76

Orol ko‘li havzasi 10036.8 82.41

Tahlil asosida ushbu usulda suv taqsimlashda Qozog‘iston 13.62 kub km, Qirg‘iziston 4.89 kub km, 
Tojikiston 6.32 kub km, Turkmaniston 14.82 kub km va O‘zbekiston 42.76 kub km suv miqdoriga ega bo‘ladi.

4. Aholi soniga qarab suv taqsimlash.
3-jadval asosida davlatlarning aholi soniga qarab suv taqsimlash ishlarini quyidagi formula bilan amalga 

oshiriladi:

         (7.2.4)

Bu yerda: 
•	 jami aholi soni – Orol dengizi havzasidagi davlatlarning jami aholi soni;
•	 har bir davlatning aholi soni – har bir davlatning Orol dengizi havzasi hududiga kiruvchi aholisi 

(Qozog‘iston va Qirg‘ziston respublikalarining Orol dengizi havzasi hududiga kiruvchi viloyatlari ma’lumotlari 
olingan).

Tahlillar 4-jadval ko‘rinishida bo‘ladi:

4-jadval. Suvni davlatlarning aholisi soni asosida taqsimlash

Davlatlar Davlatlarning aholisi soni, ming kishi Taqsimlanadigan suv miqdori, 
km kub Tegishli suv miqdori, km kub

Qozog‘iston 2647.1 82.41 5.82
Qirg‘iziston 2481.2 82.41 5.47
Tojikiston 5620 82.41 12.36
Turkmaniston 4521.1 82.41 9.94
O‘zbekiston 22192 82.41 48.82
Orol Havzasi 37461.4 82.41

Ushbu usulda suv taqsimlash amalga oshirilganda Qozog‘iston 5.82 kub km, Qirg‘iziston 5.47 kub km, 
Tojikiston 12.36 kub km, Turkmaniston 9.94 kub km va O‘zbekiston 48.82 kub km suv miqdoriga ega bo‘ladi.

Tahlil qilingan to‘rtta usulda suv taqsimlashda O‘zbekistonga tegishli suv miqdori 1-usulda 16.48 kub km, 
2-usulda 23.88 kub km, 3-usulda 42.76 kub km, 4-usulda 48.82 kub km bo‘ladi. Turli xil usullarda O‘zbekistonga 
tegishli suv miqdori diagrammasi 1-rasm ko‘rinishida bo‘ladi.

Suvni taqsimlashda O‘zbekiston uchun eng maqbuli aholi soniga proporsional ravishda taqsimlash usulidir.

1-rasm. Turli usullarda suv taqsimlashda O‘zbekistonga tegishli suv miqdori, kub km

4-usulda usulda suv taqsimlaganda O‘zbekiston eng ko‘p miqdordagi suvga ega bo‘ladi. Bu davlatning 
va aholining ehtiyojini ta’minlashga yetarli. Ushbu miqdordagi suvga ega bo‘lish O‘zbekiston uchun eng 
maqbul hisoblanadi. Chunki bu har bir insonning yashashga bo‘lgan huquqini ifoda etadi. Bu xalqaro 
huquq normalarida ham ko‘rsatib o‘tilgan. Jumladan, 1962-yilda Xelsinkida tasdiqlangan “Davlatlararo va 
chegaralararo daryolarning suv taqsimoti” xalqaro protokolida ham har bir insonning ehtiyoji hisobga olinishi 
kerakligi ta’kidlangan.

X U L O S A  V A  T A K L I F L A R 
Tahlillar shuni ko‘rsatadiki, yuqoridagi yondashuvlarning har biri ma’lum darajada asosli bo‘lsa-da, ular 

alohida qo‘llanilganda barcha omillarni to‘liq qamrab olmaydi. Biroq demografik omil Markaziy Osiyoda, ayniqsa 
O‘zbekiston sharoitida muhim ahamiyat kasb etadi.

O‘zbekiston mintaqada eng katta aholi soniga ega davlat bo‘lib, suv resurslariga bo‘lgan ijtimoiy va iqtisodiy 
ehtiyoj yuqori darajada. Shu bois transchegaraviy daryo suvlarini davlatlarning aholi soniga proporsional 
taqsimlash usuli O‘zbekiston uchun eng maqbul va ijtimoiy jihatdan asosli model sifatida qaralishi mumkin.

Mazkur yondashuv:
-	 suv resurslaridan foydalanishda ijtimoiy adolatni ta’minlaydi;
-	 ichimlik suvi xavfsizligini mustahkamlaydi;
-	 oziq-ovqat va iqtisodiy barqarorlikni qo‘llab-quvvatlaydi;
-	 mintaqaviy hamkorlikda inson manfaatini ustuvor mezon sifatida belgilaydi.
Shunday qilib, Markaziy Osiyoda transchegaraviy suv resurslarini taqsimlashda demografik ko‘rsatkichlarga 

asoslangan yondashuv O‘zbekiston manfaatlariga ko‘proq mos keladi hamda barqaror va adolatli suv 
boshqaruv tizimini shakllantirishda istiqbolli yo‘nalish sifatida namoyon bo‘ladi.

